
METABOLIK SINDROMLI AYOLLARDA MENOPAUZA BUZILISHI RIVOJLANISHINING XAVF 
OMILLARI
Qarshiyeva Sh.M., Mo’minova Z.A.
ФАКТОРЫ РИСКА РАЗВИТИЯ МЕНОПАУЗНОГО РАССТРОЙСТВА У ЖЕНЩИН С 
МЕТАБОЛИЧЕСКИМ СИНДРОМОМ
Каршиева Ш.М., Муминова З.А.
RISK FACTORS FOR THE DEVELOPMENT OF MENOPAUSE IN WOMEN WITH METABOLIC 
SYNDROME 
Karshieva Sh.M., Muminova Z.A.
Toshkent tibbiyot akademiyasi

Представлен обзор отечественной и зарубежной литературы о факторах риска развития климактери-
ческих расстройств у женщин с метаболическим синдромом.

Ключевые слова: менопауза, климактерический синдром, метаболический синдром, нервно-психиче-
ский, сердечно-сосудистый, обмен веществ.

This article is a review of domestic and foreign literature on risk factors for the development of menopausal disor-
ders in women with metabolic syndrome.

Key words: menopause, climacteric syndrome, metabolic syndrome, neuro-psychological, cardiovascular, 
metabolism.

Menopauza jarayoniga o’tish ayollarda qarish 
jarayonining qiyin qismi bo’lib, ayollardagi 

turli fiziologik va hissiy o’zgarishlar - menopauzaning 
o’tish davrida va shuningdek, menopauzadan keyin 
ham sodir bo’ladi. Bu jarayonda ayollarda bo’ladigan 
gormonal o’zgarishlar ko’pchilik ayollarning hayot 
sifatini pasayishiga ta’sir qiluvchi holatlarni keltirib 
chiqaradi [1]. Menopauza davrida estrogen gormonining 
kamayishi quyidagi bir qator kasalliklarga: yurak-qon 
tomir, suyak sinishi (osteoporoz), demensiya, insult kabi 
kasalliklar va vazomotor simptomlarga sabab bo’lishi 
mumkin [2,3,12].

Menopauza davrida yuzaga keladigan o’zgarishlar-
ga ayollarning yoshi, ijtimoiy-demografik holati, etnik 
kelib chiqishi va madaniyati va jumladan ular yashay-
digan geografik va ijtimoiy-iqtisodiy sharoiti ham turli-
cha ta’sir ko’rsatadi [1]. Menopauzadagi ayollar ko’pin-
cha his qiladigan muhim narsa - bu ularda rivojlangan 
metabolik sindromning ularda qanday ravishda kechishi 
hisoblanadi [7,8,14]. 

So’nggi paytlarda tadqiqotchilarning metabolik sin-
drom (MS) muammosiga qiziqishi sezilarli darajada osh-
di. Bu esa quyida keltirilgan bir qator sabablarga bog’liq. 
Birinchidan, ushbu patologiyaning rivojlanish qonuni-
yatlari haqida yangi ma’lumotlar aniqlandi, ikkinchi-
dan, amaliyotchilarning ushbu muammoga e’tibori ortib 
bormoqda, chunki MS turli mualliflarning fikriga ko’ra, 
rivojlangan davlatlar aholisining 25-45 foizini tashkil qi-
luvchi yoshlar va keksa avlod orasida eng keng tarqal-
gan kasalliklardan biri hisoblanadi [9,13]. Metabolik 
sindrom (MS) - uzoq vaqt davomida endokrinologlar 
va kardiologlarning qiziqish doirasidan umumiy tibbiy 
muammoga o’tdi. Har yili butun dunyoda semirib ket-
gan bemorlarning soni halokatli darajada oshib bor-
moqda. Bundan tashqari, «sivilizatsiya kasalliklari» 
tobora dolzarb bo’lib bormoqda, ularning guruhiga me-
tabolik sindrom (MS) kiradi va bu ayollar umrining no-

sog’lom qismining uzayishining ko’payishiga olib kelmo-
qda. MS arterial gipertenziya (AG), insulin rezistentlik 
(IR), glukozaga chidamlilikning buzilishi (GChB), qorin 
bo’shlig’idagi semirish va dislipidemiya kabi metabolik 
va yurak-qon tomir kasalliklari majmuasidir. Rivojlangan 
mamlakatlar aholisining qariyb 64 foizi semizlikdan, 25-
40 foizi MSdan aziyat chekmoqda. MSning tibbiy-ijti-
moiy ahamiyati ko’lami hayot uchun xavfli yurak kasal-
liklarining juda yuqori darajasi bilan belgilanadi [10]. 
Ayollarda menopauzada ushbu simptom majmuasin-
ing chastotasi oshadi. Tuxumdon funksiyasining yo’qol-
ishi boshlanishi bilan ayol tanasida yuzaga keladigan 
morfologik, biokimyoviy, funktsional va ruhiy o’zgar-
ishlarning kombinatsiyasi polimorbid patologiyaning 
shakllanishi uchun asos yaratadi. Zamonaviy tibbiy-
ot «hayot sifati» va «sog’lom qarish», yoshga qarshi sa-
marali strategiyalarni izlash tushunchalari bilan uzviy 
bog’liqdir. O’sib borayotgan vazomotor, urogenital buz-
ilishlar, tashqi ko’rinishdagi o’zgarishlar, osteoporoz, jin-
siy disfunktsiya, depressiya menopauzadagi ayollarning 
asosiy muammolari hisoblanadi [4,11,12,14,15].

Tadqiqotlar shuni ko’rsatadiki, ayollar qalqonsimon 
bezda bo’ladigan gormonal o’zgarishlar bilan erkaklar-
dan ko’ra o’n barobar ko’proq kasallanar ekan. Bu kabi 
o’zgarishlar ayniqsa, ayollarda menopauza davrida ya-
qolroq ko’zga tashlanadi. Bunday o’zgarishlar  tiroid 
gormonlarining kamayishi tufayli sodir bo’ladi va uning 
natijasida organizmda metobolizm sekinlashib ketadi va 
charchoq, vazn ortishi, teri quruqlashuvi, sochlar to’kil-
ishi, kayfiyatning o’zgaruvchanligi, xotiraning buzilishi, 
ich qotishi kabi holatlarning va yurak kasalliklarining 
paydo bo’lish xavfini oshiradi. 

Hech shubha yo’qki, insulinga rezistentlik MSning 
barcha ko’rinishlarining rivojlanishi uchun asos-
dir. Insulinga rezistentlikning rivojlanishida qorin 
bo’shlig’ini yog’ bosishi yotadi, uning oldini olish va yo’q 
qilish MS bilan kasallangan bemorlarning sonini kamay-

tirishi mumkin. Perimenopozal davrda semirish, yurak-
qon tomir kasalligining rivojlanishi metobolik sindromn-
ing yuzaga kelganligi hisoblanib, menopauza davrlarida 
nogironlik va o’limga olib keladigan asoratlarni rivojla-
nish xavfining yuqoriligini belgilaydi. Yuqorida sanab 
o’tilgan metabolik sindromlarning hamkorlikda kelishi 
esa, statsionar davolanish muddatining oshishiga, no-
gironlik xavfini yuzaga kelishiga, reabilitatsiyaning qi-
yinlashishiga, kasallik asoratlari sonining oshishiga, di-
agnostika, davolash, reabilitatsiya uchun katta moddiy 
xarajatlarni talab qilinishiga sabab bo’lishi mumkin [1]. 
Hozirda, tuxumdon yetishmovchiligi fonida salomatlik 
holatining sezilarli darajada yomonlashishi va hayot si-
fatining pasayishi tufayli ayollarning 70% dan ortig’i 
hatto perimenopauzal davr bosqichida ham tibbiy yor-
damga muhtoj [1,3,6].

Adabiyotlarda, perimenopauzal yoshdagi metabo-
lik sindromi bo’lgan ayollarning va menopauza davrida-
gi ayollar organizmining gormonal va metabolik o’zgar-
ishlarning umumiy tahlili haligacha yo’q, yoshga bog’liq 
kasalliklarni kompleks dori-darmonsiz davolash imkoni-
yatlari esa mavjud emas deb baholangandir. Gormonal 
terapiyaga qarshi ko’rsatmalar yoki ayolning gormon-
al dori-darmonlarni qabul qilishni istamasligi va keng 
qo’llaniladigan fitoestrogenlarning samaradorligi shub-
hali bo’lib qolsa, yengil vazomotor klimakterik kasal-
liklarning erta namoyon bo’lishini bartaraf etish bo’yicha 

aniq tavsiyalar mavjud emas. Polifarmatsiyaning no-
maqbul ko’rinishlarini demedikalizatsiya qilish va ka-
maytirish bo’yicha zamonaviy ko’rsatmalar xavf omillar-
ini izlashni va perimenopozal yoshdagi MS bilan og‘rigan 
ayollarda menopauza rivojlanishining erta prognozini 
talab qiladi. Demak, hozirgi zamon menapauza holatida-
gi ayollar guruhida MS va erta vazomotor kasalliklari bi-
lan og‘rigan ayollarda menopauza sindromini tuzatish 
uchun samarali dori-darmonsiz usullarni izlanishiga va 
tadqiq qilinishiga ehtiyojmand hisoblanmoqda.

Adabiyotlar roʻyxati bilan tahririyatda tanish-
ishingiz mumkin

METABOLIK SINDROMLI AYOLLARDA 
MENOPAUZA BUZILISHI RIVOJLANISHINING 
XAVF OMILLARI
Qarshiyeva Sh.M., Mo’minova Z.A.

Ushbu maqola metabolik sindromi bo’lgan ayollarda 
menopauza kasalliklarining rivojlanishi uchun xavf omil-
lari bo’yicha mahalliy va xorijiy adabiyotlarni ko’rib chiq-
ishdir.

Kalit so’zlar: menopauza, klimakterik sindrom, me-
tabolik sindrom, nevro-psixologik, yurak-qon tomir, me-
tabolizm.


